
1. DEILD B68 hevur 
kós ímóti uppflyt­
ingini, sum tað 
nú er torførari at 
vinna, enn tað áð­
ur hevur verið

Jóannes Hansen

B68 hevur kós ímóti bestu deildini. 
Stigatalvan sigur, at tað eru fýra 
stig frá B68 og fram til næstbesta 
KÍ liðið, ið er topplið, og at tað eru 
sjey stig aftur til fjórða plássið.

ÍF og B71, sum eru einastu av­
bjóðararnir í kappingini um at flyta 
upp, eru ávikavíst sjey og níggju 
stig aftanfyri B68. Hesi bæði liðini 
hittast í Fuglafirði mikukvøldið.

Leygardagin vann KÍ 2-1 á heima­
vølli í spennandi uppgerð ímóti HB.

NSÍ vann trivaligan 5-1 sigur 
ímóti Giza Hoyvík.

Størsti snávingarsteinurin, fyri 
at tað ikki skal eydnast toftamonn­
um at flyta upp, er at trý lið, sum 
ikki hava møguleika at flyta upp, 
enda omanfyri B68.

Møguleiki er fyri, at KÍ og 
NSÍ kunnu vinna fleiri stig enn 
B68. Í fjør vann Víkingur silvur í 
næstbestu deildini, og tá ið Vík­

ingur á heimavølli fyrr í ár vann 
5-1 ímóti B68, kundi tað sæð út til, 
at tað fór at vera torført at vinna 
uppflytingina, um nú KÍ, NSÍ og 
Víkingur fóru avstað við heiðurs­
merkjaplássunum.

Nú vendir alt øðrvísi. Leygar­
dagin vann B68 5-0 ímóti júst teim­
um næstbestu hjá Víkingi. Har­
við skal tað ganga verri enn illa, 
um tað ikki aftur næsta ár verður 
sunnudagsfótbóltur á Svanga­
skarði.

Bill og avbjóðingarnar
Bill Jacobsen er venjari á Svanga­
skarði, og hann sær bæði møgu­
leikar og avbjóðingar í liðnum, sum 
nú hevur kós ímóti bestu deildini:

-Sjey av teimum, sum spældu 
fimtan dystir og fleiri enn tað í fjør, 
eru ikki longur í felagnum. Vit hava 
sjey spælarar, sum eru undir 23 ár, 
og leygardagin vóru tríggir, sum 
eru undir 20 ár á vøllinum. Umleið 
helmingurin av liðnum eru spælarar, 
ið eru eldri enn tredivu ár. Tað ber 
avbjóðingar við sær fyri menningina 
av nýggjum liði, sum vit vóna kann 
standa seg, men vit arbeiða miðvíst, 
og spælararnir eru hugagóðir, sigur 
B68 venjarin Bill Jacobsen.

Hvussu ber tað til, at eykaliðini 
hjá teimum í bestu deildini eru so 
stinn?

-Tað kemst av broyttu áset­
ingini, sum nú sigur, at tað er loyvt 
øllum spælarum – ikki bara ungu 
monnunum – at spæla bæði leygar­
dag og sunnudag. Tá ið avmarkingin 
var størri, var tað ofta soleiðis, 
at teir, ið ikki fingu møguleikan 
á besta liðnum, vórðu leigaðir til 
onnur feløg. Nú er tað ikki neyðugt. 
Tað ber við sær, at møguleikarnir 
hjá spælarunum eru fleiri og betri, 
men tað ber eisini við sær, at tað er 

torførari at vinna uppflyting, enn tað 
var áður, sigur Bill Jacobsen.

Liggja tungt í sjónum
Fýra lið eru undir og í nánd av 
niðurflytingarstrikuni. Tvey teirra 
– Skála og Suðringar – hittust 
leygardagin á Skála. Úrslitið var 2-2.

HB tapið í Klaksvík bar við sær, 
at teir næstbestu hjá høvuðsstaðar­
felagnum nú eru undir strikuni.

At Giza Hoyvík tapti stórt við 

Løkin ber við sær, at Giza Hoyvík 
bara er tvey stig frá niðurflytingar­
plássi.

Hósdagin skal toppliðið til Klaksvíkar

FÓTBÓLTUR

ÍF/Víkingur – EBS/
Skála 0-3 (0-2)
0-1: Margunn Lindholm 21.
0-2: Durita Hummeland 38.
0-3: Ansy Sevdal Jakobsen 54.

B68 – KÍ 0-7 (0-2)
0-1: Evy á Lakjuni 15.
0-2: Evy á Lakjuni 43.
0-3: Sanna Jacobsen 53.
0-4: Rannvá B. Andreasen 57.
0-5: Sanna Jacobsen 66.
0-6: Eyðvør Klakstein 89.
0-7: Birita Ryan 91.

B36 – HB 0-5 (0-1)
0-1: Milja Simonsen 45.
0-2: Heidi Sevdal 47.
0-3: Heidi Sevdal 51.
0-4: Julia Naomi Mortensen 68.
0-5: Milja Simonsen 86.

KÍ – HB 2-1 (2-0)
1-0: Eivin Sørensen 11.
2-0: Dávid Langgaard 31.
2-1: sjálvmál 85.

NSÍ – Giza Hoyvík 
5-1 (1-1)
1-0: Betuel Hansen 5.
1-1: Tór av Skarði br 7.
2-1: Mórits Heini Mortensen 54.
3-1: Steffan Løkin 69.
4-1: Jann Martin Mortensen 77.
5-1: Mórits Heini Mortensen 83.

B68 – Víkingur 5-0 (2-0)
1-0: Sveinur Justinussen 26.
2-0: Bárður Ó. Jensen 41.
3-0: Pedro Taracon Anton 61.
4-0: Esmar P. Clementsen 82.
5-0: Esmar P. Clementsen 88.

Skála – Suðringar 
2-2 (1-1)
1-0: Nenad Saric 36.
1-1: Poul Ingason 41.
1-2: Ari Krosslá Poulsen 55.
2-2: Nenad Saric 57.

Mikukvøldið
ÍF – B71: Rúni Olsen kl. 18.30

1. deild menn støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 KÍ II	 10	 9	 1	 0	 29	 7	 +22	 28 
2	 B68	 10	 8	 0	 2	 30	 13	 +17	 24
3	 NSÍ II	 10	 7	 2	 1	 27	 11	 +16	 23 
4	 ÍF	 9	 5	 2	 2	 28	 15	 +13	 17
5	 B71	 9	 5	 0	 4	 17	 18	 -1	 15 
6	 Víkingur II	 10	 3	 1	 6	 15	 22	 -7	 10
7	 Giza Hoyvík	 10	 2	 2	 6	 11	 20	 -9	 8 
8	 Skála II	 10	 2	 1	 7	 13	 19	 -6	 7
9	 HB II	 10	 2	 0	 8	 13	 16	 -3	 6 
10	 TB/FCS/Royn II	 10	 0	 3	 7	 10	 52	 -42	 3

Betri deildin kvinnur støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 EBS/Skála	 6	 6	 0	 0	 32	 2	 +30	 18 
2	 HB	 7	 6	 0	 1	 26	 8	 +18	 18
3	 KÍ	 6	 5	 0	 1	 21	 7	 +14	 15 
4	 ÍF/Víkingur	 7	 2	 0	 5	 9	 15	 -6	 6
5	 B36	 7	 0	 1	 6	 3	 30	 -27	 1 
6	 B68	 7	 0	 1	 6	 3	 32	 -29	 1

Sveinur Justinussen B68 	 7
Tijana Mohammed B71 	 7

Heidi Sevdal HB 	 9
Birna Mikkelsen EBS/Skála 	 7
Durita Hummeland EBS/Skála 	 7

Máltindurin:

Máltindurin:

Jóannes Hansen

Tað hevur verið bíðað leingi eftir, 
at útsetti dysturin millum KÍ og 
meistararnar í EBS/Skála skal 
verða spældur. Upprunaliga var 
hann ásettur at vera 2. apríl. Tað bar 
ikki til, og síðani hevur hann fleiri 
ferðir verið útsettur. Nu er ásett, at 
tað verður hóskvøldið 17. mai, at KÍ 
fær vitjan av EBS/Skála.

Í gjár vann EBS/Skála fyri sættu 
ferð á rað. Hesa ferð var tað í Sarpu­
gerði ímóti ÍF/Víkingi, sum helt 

tørn, inntil miðskeiðis í fyrra hálv­
leiki. Gestirnir vunnu 3-0.

Í grannauppgerðini í Gundadali 
helt B36 tørn, inntil nøkur sekund 
undan steðginum. Seks minuttir 
eftir steðgin var HB frammanfyri 
3-0 og vann 5-0.

Á Svangaskarði var KÍ framman­
fyri 2-0 eftir fyrra hálvleik. Úrslitið 
var 7-0.

Betri deildin kvinnur: Meistararnir í EBS/
Skála hava higartil vunnið fulla úrtøku

BILL HELDUR TAÐ 
VERA TORFØRARI 
AT FLYTA UPP


